
MALTA

QORTI KRIMINALI

ONOR. IMHALLEF
LAWRENCE QUINTANO

Seduta ta' I-10 ta' Jannar, 2012

Numru 40/2011

Ir-Repubblika ta’ Malta
Vs
Roger Agius

[I-Qorti,

Rat I-Att tal-Akkuza numru 40 tas-sena 2011 kontra I-
akkuzat Roger Agius, li binh huwa gie akkuzat talli:

1.  Warali I-Avukat Generali ppremetta fl-Ewwel Kap illi
nhar it-tlettax (13) ta’ Lulju tas-sena 2009, ghall-
habta tas-sitta neqsin hamsa ta’ filghaxija (17.55hrs)
Roger Agius mar |-Ghassa tal-Pulizija ta’ Rahal Gdid fejn

hemmhekk informa lill-uffi¢jali tal-Pulizija illi hu kien
ghadu kemm ta daqqga ta’ sikkina lill-mara tieghu gewwa
Triq it-Tempiji Neoliti¢i, Hal- Tarxien.

lli  mill-investigazzjonijiet tal-pulizija irrizulta i
dakinhar tat-13 ta’ Lulju 2009, Roger Agius mar fi
Triq it-Tempiji Neolitici, Hal-Tarxien, jistenna il
Catherine Agius tasal bit-Trasport Pubbliku. Mieghu hu

kien ha sikkina twila madwar 37 cm u hbieha fbasket
li ha mieghu apposta. X’hin Catherine Agius, li tigi I-mara
ta’ Roger Agius, waslet fuq il-post, Roger Agius resaq
vicin taghha biex ikellimha. Meta nduna |i ma riditx

tkellmu, Roger Agius, dolozament, bil-hsieb li joqtol
lill-istess Catherine Agius, jew Ili jgeghdilha I-hajja
taghha f'perikolu ¢ar ta numru ta’ daqgiet bl-imsemmija
sikkina u ppenetralha I-kavita’ toraci bl-istess sikkina.
X’hin ra hekk, Roger Agius hallieha mal-art u telaq ‘I
hemm.

Fi ftit hin wara, marru fuq il-post diversi medi¢i u

paramedici li hadu lil  Catherine Agius |-Isptar fejn
sfortunatament, waqt intervent kirurgiku ta’  emergenza
li kien ged isir fugha, Catherine Agius mietet. Illi [-mewt ta’

Catherine Agius kien rizultat dirett tad-daqqga ta’
sikkina li sofriet minn Roger Agius.

lli b’sentenza tal-Qorti tal-Magistrati (Malta) Bhala
Qorti ta’ Gudikatura ~ Kriminali  moghtija  fl-20 ta’
Novembru 2008, Roger Agius instab hati li wettaq reat
volontarju u gie kkundannat multa ta’ €235.

lIli b’sentenza tal-Qorti tal-Magistrati (Malta) Bhala
Qorti ta’ Gudikatura  Kriminali moghtija fit-13 ta’ Marzu
2008, Roger Agius instab hatili  wettaq reat volontarju
u gie kkundannat multa ta’ €465.87 fost |-ohrajn.

lIli b’ghemilu I-imsemmi Roger Agius, recidiv f'delitt,
sar hati ta’ omicidju volontarju u ¢ioe’ talli dolozament,
bil-hsieb li joqtol persuna jew bil- hsieb li jgieghed il-hajja
taghha f'periklu ¢ar, wera dana I-hsieb b’atti esterni u
kkagunalha |-mewt.

Ghaldagstant, |-Avukat Generali fl-isem fuq
imsemmi, akkuza lill-  imsemmi Roger Agius, recidiv
f'delitt, hati ta’ omic¢idju volontarju u ¢ioe’ talli
dolozament, bil-hsieb li jogtol persuna jew bil-hsieb i
jgieghed il- hajja taghha fperiklu ¢ar, wera dana |-hsieb
b’atti esterni u kkagunalha I|-mewt; talab illi jinghamel
skont il-ligi kontra lI-imsemmi akkuzat u illi huwa jigi
kkundannat ghall-piena ta’ prigunerija ghal ghomru biz-

zieda tar-rekluzjoni skond dak li hemm u jintgal fl-
artikolu 31(e), 49, 50 211 u 533 tal-Kodi¢i Kriminali jew
ghal kull piena onhra li tista’ skont il-ligi  tinghata ghall-
htija ta’ I-imsemmi akkuzat.

2. Wara li I-Avukat Generali ppremetta fit-Tieni Kap illi
fiz-zmien u tant |-istess cirkostanzi msemmija fl-ewwel
Kap ta’ dan I-Att ta’ Akkuza, u cioe’ fit-tlettax (13) ta’
Lulju tas-sena 2009, ghall-habta tas-sitta negsin
hamsa ta’ filghaxija (17.55hrs) gewwa Triq it-Tempji
Neolitici, Hal- Tarxien, Roger Agius waqt li kien ged
jikkommetti I-omic¢idju volontarju ta’ Catherine Agius
kellu fil-pussess tieghu xi arma regolari jew  imitazzjoni
taghha u cioe’ sikkina li ghandha xafra li tohrog aktar minn
tmien centimetri mill-maqgbad taghha.

lIli b’sentenza tal-Qorti tal-Magistrati (Malta) Bhala
Qorti ta’ Gudikatura  Kriminali  moghtija  fl-20 ta’
Novembru 2008, Roger Agius instab hati li wettaq reat
volontarju u gie kkundannat multa ta’ €235.

llli b’sentenza tal-Qorti tal-Magistrati (Malta) Bhala
Qorti ta’ Gudikatura  Kriminali moghtija fit-13 ta’ Marzu
2008, Roger Agius instab hatili  wettaq reat volontarju
u gie kkundannat multa ta’ €465.87 fost |-ohrajn.

lIli b’ghemilu, I-imsemmi Roger Agius, recidiv f'delitt,
sar hati talli fil-hin li kien ged jaghmel delitt kontra I-
persuna, u ¢ioe’ omicidju volontarju fuq il-persuna ta’
Catherine Agius kellu fuq il-persuna tieghu xi arma tan-
nar, arma regolari, imitazzjoni ta’ arma tan-nar jew
imitazzjonita’  arma regolari u ma kienx gieghed igorr
dik I-arma tan-nar jew arma regolari ghal xi  ghan
legittimu.

Ghaldagstant, |-Avukat Generali fl-isem fuq
imsemmi akkuza lill-  imsemmi Roger Agius, recidiv
f'delitt, hati talli fil-hin li kien ged jaghmel delitt kontra
I-persuna, u ¢ioe’ omic¢idju volontarju fuq il-persuna ta’

Catherine Agius kellu fuq il-persuna tieghu xi arma
tan-nar, arma  regolari, imitazzjoni ta’ arma tan-nar jew
imitazzjoni ta’ arma regolari u ma kienx gieghed igorr

dik I-arma tan-nar jew arma regolari ghal xi  ghan
legittimu; talab illi jinghamel skont il-ligi kontra I-imsemmi
akkuzat  u illi jigi kkundannat ghall-piena ta’ prigunerija
ghal zmien ta’ mhux izjed minn hames snin skont dak i
hemm u jintgal fl-Artikoli 55(a) u 61 tal-Kap. 480 tal-
Ligijiet ta’ Malta u I-Artikoli 31, 49 u 59 tal-Kapitolu 9
tal-Ligijiet ta’ Malta, jew ghal kull piena ohra li tista’
skont il-ligi tinghata  ghall-htija ta’ I-imsemmi akkuzat.

3.  Wara li I-Avukat Generali ppremetta fit-Tielet Kap illi
fiz-zmien u tant |-istess cirkostanzi msemmija fl-ewwel
Kap ta’ dan I-Att ta’ Akkuza, u cioe’ fit-tlettax (13) ta’
Lulju tas-sena 2009, ghall-habta tas-sitta neqgsin

hamsa ta’ filghaxija (17.55hrs) Roger Agius garr
mieghu ‘I barra minn xi fond jew id-dintorni tieghu,
sikkina jew strument li jagta’ jew bil-ponta, u  cioe’
sikkina li ghandha xafra li tohrog aktar minn tmien
centimetri mill-  maqgbad taghha fi Triq it-Tempji Neoliti¢i,
Hal-Tarxien, minghajr ma  kellu licenzja jew permess
minghand il-Kummissarju u minghajrmauli ma jistax’
ragonevolment jitgies li kienet ged tingarr bil-ghan i jsir
dak I-uzu minnha bhal dak li soltu jsir jew li kienet ged
tintuza bil-ghan tat-  twettiq tas-sengha jew ghall-fini ta’
l-istudji taghha, jew ghal ghanijiet ta’ ghads.

lIli b’sentenza tal-Qorti tal-Magistrati (Malta) Bhala
Qorti ta’ Gudikatura  Kriminali moghtija  f-20 ta’
Novembru 2008, Roger Agius instab hatili ~ wettaq reat
volontarju u gie kkundannat multa ta’ €235.

lli b’sentenza tal-Qorti tal-Magistrati (Malta) Bhala
Qorti ta’ Gudikatura  Kriminali moghtija fit-13 ta’ Marzu
2008, Roger Agius instab hatili  wettaq reat volontarju
u gie kkundannat multa ta’ €465.87 fost I-ohrajn.

lIli b’ghemilu, I-imsemmi Roger Agius, rec¢idiv f'delitt,
sar hati talli kien ged igorr ’il barra minn xi fond jew id-
dintorni tieghu xi sikkina jew strument |i jaqta’ jew bil-
ponta ta’ liema xorta jkun minghajr ma jkollu licenzja jew
permess minghand il-Kummissarju tal-Pulizija

Ghaldagstant, |-Avukat Generali, fl-isem fuq
imsemmi jakkuza lil Roger  Agius, recidiv f'delitt, hati talli
kien ged igorr ’il barra minn xi fond jew id- dintorni
tieghu xi sikkina jew strument li jagta’ jew bil-ponta ta’
liema xorta jkun minghajr ma jkollu licenza jew
permess minghand il- Kummissarju tal-Pulizija; Jitlob illi
jinghamel skont il-ligi kontra I- imsemmi akkuzat u illi
jigi kkundannat ghall-piena ta’ multa ta’ mija u sittax-il
euro u sebgha u erbghin ¢entezmu (€116.47) skont dak li

hemm u jintgal fl-Artikoli 6 u 51(7) tal-Kap. 480 tal-
Ligijiet ta’ Malta, jew ghal kull piena ohra li tista’ skont il-
ligi tinghata ghall-htija ta’ I-imsemmi akkuzat.

Rat I-atti kollha processwali, inkluzi I-atti tal-kumpilazzjoni.

Rat illi waqgt is-seduta tad-9 ta’ Jannar, 2012, |-akkuzat,
mistoqgsi jekk huwiex hati skont |-Att tal-Akkuza, wiegeb
billi stgarr i huwa kien hati tar-reati hemm dedotti kontra
tieghu;

Rat illi wara li I-Qorti wissiet lill-akkuzat b’mod [-aktar
solenni fuq il-konsegwenzi legali ta’ din it-twegiba u tatu
ftit taz-zmien biex jerga’ lura minnha, kif obbligata Ii
taghmel skond I-artikolu 453 (1) tal-Kap.9 tal-Ligijiet ta’
Malta, |-akkuzat baga’ jtenni t-twegiba li huwa kien hati.

Tiddikjara ghalhekk lill-hati Roger Agius, recediv, hati talli:

1. fit-13 ta’ Lulju, 2009 ghall-habta tas-sitta neqgsin
hamsa ta’ filghaxija, gewwa Triq it-Tempji Neolitici, Hal-
Tarxien, dolozament, bil-hsieb li joqtol persuna jew bil-
hsieb li jgieghed il- hajja taghha fperiklu ¢ar, wera
dana I-hsieb b’atti esterni u kkagunalha |-mewt, u dana
skont I-Ewwel Kap tal-Att tal-Akkuza.

2. fit-13 ta’ Lulju, 2009, ghall-habta tas-sitta neqsin
hamsa ta’ filghaxija, gewwa Triq it-Tempji Neolitici, Fal-
Tarxien, kien ged igorr ’il barra minn xi fond jew id-
dintorni tieghu xi sikkina jew strument li jaqta’ jew bil-

ponta ta’ liema xorta jkun minghajr ma jkollu licenza
jew permess minghand il-Kummissarju tal-Pulizija, u
dana skont it-Tieni Kap tal-Att tal-Akkuza.

3. fit-13 ta’ Lulju, 2009, ghall-habta tas-sitta negsin
hamsa ta’ filghaxija gewwa Triq it-Tempji Neoliti¢i, Hal-
Tarxien, kien ged igorr ’il barra minn xi fond jew id-dintorni
tieghu xi sikkina jew strument li jaqta’ jew bil-ponta ta’
liema xorta jkun minghajr ma jkollu licenza jew permess
minghand il-Kummissarju tal-Pulizija, u dana skont it-
Tielet Kap tal-Att tal-Akkuza.

Rat id-digriet taghha tad-9 ta’ Jannar 2012 dwar min seta’
jaghmel I-osservazzjonijiet tieghu dwar il-piena;

Rat il-fedina penali aggornata tal-hati esebita mill-
prosekuzzjoni fuq ordni tal-Qorti u ezaminata mid-difiza.

Semghet lill-akkuzat li ghazel li jixhed minn jeddu dwar il-
kaz. ll-fatti li semma huma prattikament dawk li jinsabu fl-
istqarrija li hu kien liberalment ghamel lill-Pulizija. Huwa
semma s-suspett li kien dahallu bhala I-bidu tal-inkwiet.
Imbaghad, hekk kif bdew il-pro¢eduri tas-separazzjoni, il-
punt kruc¢jali kien kif ser jingasmu 2z-zewg postijiet.
Wiehed minnhom kien donazzjoni maghmula qabel iz-
zwieg minn missier il-vittma lill-vittma. L-akkuzat xehed li
kienu nhardu I-flus ghal dan il-post u li din ma kienet
donazzjoni xejn. Huwa allega li I-kuntratt kien wiehed
simulat. Kompla jghid li I-vittma kienet offendietu meta
huwa mar jistennieha biex jara kif ser jibqghu dwar din il-
problema. Huwa c¢ahad li qabel kien ghamel xi theddid li
kien jinkludi l-uzu ta’ sikkina.

Qieset is-sottomissjonijiet tal-abbli prosekutur Dr. Nadine
Sant, li jinsabu kollha registrati w senjatament, imma
mhux biss is-segwenti :-

llli dan huwa reat dwar tnehhija ta’ hajja li sar bi
premiditazzjoni. Ir-reat sehh wara li I-hati kien mara jixtri
sigarett u imbaghad mar jistenna lil martu. Ir-reat sar fi
sfond ta’ separazzjoni li kienet ilha sejra erba’ xhur. Martu
kienet mara tahdem u biezla u ¢¢ahdet minn kollox. L-
akkuzat kec¢ca lilha u lit-tlitt itfal u ma kienx jaghtiha
manteniment. Huwa kien jaf fi x'hin hi kienet tispic¢a mix-
xoghol. Imbaghad taha d-dagga mortali kif tidher fl-X
Ray. L-akkuzat mar |-ghassa fejn ghamel rapport fuq dak

li gara u talab li jahsel idu, sigarett u kikkra kafe’. Huwa
gatt ma wera rimors u |-mottiv kien il-flus. M’hemm ebda
prova li kien hemm xi adulterju u I-kontracettivi li nstabu
kienu skaduti. L-inkwiet kollu minhabba zewq postijiet li
wiehed minnhom kien parafernali. Is-soluzzjoni dwar
dwarhom zgur ma Kinitx li wiehed jattakka lil martu bis-
sikkina. ll-Prosekuzzjoni hawn semmiet ukoll diversi
sentenzi li jinvolvu omicidji fejn inghataw pieni bhal 28
sena, 31 sena u 26 sena.

Qieset ukoll is-sottomissjonijiet tal-parte civili, li filwaqt li
rreferiet ghal dak Ii jghid Il-artikolu 492 tal-Kap 9,
issottomettiet li I-piena idonea hija dik ta’ prigunerija ghal
ghomor meta tqis |i I-hati huwa recidiv ukoll. L-
ammissjoni kienet wahda tardiva hafna u wkoll waqt is-
seduta tad-9 ta’ Jannar 2012 il-hati kien ghadu ged
jipprova jiggustifika ruhu u ma weriex rimors. L-ebda
adulterju ma jirrizulta mill-atti u I-hati seta’ kieku ried igib
provi ta’ dan matul l-istruttorja (artikolu 405)(5) tal-Kap 9)
izda dan m’ghamlux.

Qieset ukoll is-sottomissjonijiet tal-abbli  difensur
Dr.Malcolm Mifsud li jinsabu kollha registrati w
senjatament, imma mhux biss is-segwenti :-

Id-difiza  tifthem |i I-parte Civili taghmel certi
sottomissjonijiet ghax ghaddew minn trawma serja izda s-
sistema Maltija mhix wahda ta’ tpattija. L-ammissjoni tal-
akkuzat ghandha ttaffi din it-trawma. Id-difiza
ssottomettiet li I-ammissjoni ma saritx fis-seduta tad-9 ta’
Jannar 2012 izda saret hames minuti biss wara li sar ir-
reat meta |-hati mar minn jeddu fl-ghassa tal-pulizija u
spjega xkien gara. Kompliet tghid id-difiza li huwa
sinifikanti hafna li I-Pulizija ma hlietx hin u rizorsi sabiex
taghmel xi tfittxija ghall-hati ghax dan ta ruhu b’idejh. Id-
difiza ghamlitha ¢ara wkoll li I-hati ma marx I-ghassa beix
ipejjep izda mar hemm biex jaghmel stqarrija dwar dak
kollu li gara.

Id-difiza ssottomettiet ukoll li min ikun ged jissepara jkun
ghaddej minn stress kbir u dan ikollu effett fuq ghemil il-
persuni involuti. ll-klijent tieghu kien ghaddej minn dan |-

istress. Imbaghad galadarba jibda t-tilwim dwar it-taqsim
tal-propjeta’ spec¢jalment dik immobbli, allura I-pressjonijiet
jikbru.  Id-difiza ssottomettiet ukoll li fkaz meta d-
donazzjoni tkun saret bejn genitur u wild, ma jkunx hemm
taxxa imposta. Id-difiza fl-ahharnett ssottomettiet li fkull
kundanna wiehed ghandu jqis ir-riforma tal-hati u rreferiet
ukoll ghal sentenza moghtija fit-tnax ta’ Mejju 2003 fejn
persuna kienet ammettiet omicidju u kienet ikkundannata
25 sena prigunerija.

Ikkunsidrat

Li r-reat deskritt fl-ewwel kap tal-att tal-akkuza huwa
wiehed serju hafna ghaliex fisser it-tmiem ta’ hajja ta’
persuna. Fisser ukoll dulur kbir ghall-familjari tal-vittma li
ser jibqghu ihossu t-telfa ta’ binthom jew ta’ ohnthom waqt
li l-ulied iridu jghaddu hajjithom bla omm. ll-mottiv ghal
dan ir-reat huwa wiehed inkwetanti ghaliex dan kien
marbut ma’ gsim tal-propjeta’ mmobbli waqt proceduri ta’
separazzjoni. Jikbru kemm jikbru I|-pressjonijiet waqt i
ged issir is-separazzjoni, hadd qatt ma jista’ jkun skuzat li
b’xi mod jattakka lill-parti I-ohra.

Langas ma huwa skuzat il-hati ghaliex, kif allega, |-vittma
indirizzat xi kliem lejh li lilu m’ghogbux. Bniedem
ragonevoli, b'test oggettiv, ma jgibx ruhu b’dan il-mod.

[I-Qorti ged taghmel dawn il-punti ¢ari kemm jista’ jkun
biex jifhimhom kulhadd. Hadd m’ghandu jahseb li xi
persuna tista’ tagbad u tiehu I-ligi fidejha ghax ghaddejja
minn Xi pressjonijiet, huma x‘inhuma dawn il-pressjonijiet
u jinkludu dak I-inkwiet kollu li jingala® waqt xi
separazzjoni. Anzi din is-sentenza ghandha tittiehed
bhala twiddiba serja lil kull min jahseb li jista’ jaggredixxi lil
martu jew lill-partner tieghu.

Konsiderazzjonijiet teknici

Qieset li r-recidiva kienet ippruvata. ll-fedina penali tal-
hati hija tahlita ta’ ammendi, multi, sospensjoni tal-licenzja
ordni tal-probation, ksur tal-ordni tal-probation li gabet
maghha kundanna ta’ prigunerija (li tidher li hija l-unika

kundanna ta’ prigunerija) . Hafna mill-kundanni saru bejn
I-1981 u 1-1996. Imbaghad il-kundanni waqgfu ghal kollox
ghal tnax-il sena u regghu bdew fis-sena 2008.

Qieset li I-ammissjoni saret gabel ma gie iffurmat il-guri, li
pero’ ma tistax tissejjah wahda bikrija ghaliex la saret mal-
prezentata b’arrest tal-hati u lanqas saret waqt il-
kumpilazzjoni. ld-difiza ssottomettiet li -ammissjoni saret
mal-istqarrija ghand il-Pulizija izda din mhix I-ammissjoni li
trid il-Ligi ghax l-ammissjoni fl-istgarrija tista’ facilment
tinbidel fmhux hati fil-prezentata.

Qieset li t-tieni u t-tielet kapi tal-akkuza huma assorbiti fl-
ewwel kap tal-att tal-akkuza bhala mezz ghall-fini u dan ai
termini tal-artikolu 17(h) tal-Kap 9.

Qieset fl-ahharnett I-artikolu 492 (1) tal-Kap 9 li jiddisponi
kif gej:

(1) Meta fxi stadju gabel jigi fformat il-guri I-akkuzat
jammetti |-htija tieghu u ghall-fatt li jigi ammess mill-
akkuzat ikun hemm stabbilita I-piena ta’ prigunerija ghall-
ghomor, il-gorti tista’, minflok il-piena msemmija, taghti |-
piena ta’ prigunerija ghal zmien minn tmintax-il sena sa
tletin sena.’

Wara |i gieset pieni fis-sentenzi indikati kemm mill-
Prosekuzzjoni u kemm mid-difiza, il-Qorti sejra tmur oltre
I-massimu indikat fdan l-artikolu minhabba (a) in-natura
tal-fatti tal-kaz inkluza r-recidiva; (b) I-element ta’
predeterminazzjoni fl-att innifsu; (¢) in-nuqqas ta’ rimors
muri mill-hati ; u (d) kif ukoll biex kulhadd jiftah ghajnejh u
jkun jaf xX’pieni hemm fil-Ligi ghal min jazzarda jerfa’ jdejh
fuq xi persuna ohra..

Konkluzjoni

Ghalhekk din il-Qorti, wara li rat I-artikoli 6, 51(7), 55(a) u
61 tal-Kap 480 tal-Ligijiet ta’ Malta kif ukoll I-artikoli 17(h),
31(e), 49, 50, 211 u 533 tal-Kodici Kriminali tikkundanna
lill-hati Roger Agius ghall-piena ta' wiehed u tletin (31)
sena prigunerija mil-liema perjodu ghandu jitnaggas kull

zmien li l-akkuzat ghadda tant arrest preventiv in
konnessjoni ma’ dan il-kaz.

Inoltre tikkundannah ihallas lir-Registratur tal-Qrati s-
somma ta' import tal-ispejjez peritali inkorsi f' din il-
kawza u Cioe’ tlett elef, seba’ mija w dsatax-il Ewro u tlieta
u sebghin ¢entezmu (€3719.73) liema spejjez peritali jekk
ma jithallsux fi zmien sitt xhur mil-lum jigu konvertiti
fterminu ta’ prigunerija skont il-Ligi.

< Sentenza Finali >

